КОМИ РЕСПУБЛИКАСА ЙӦЗЛЫСЬ ДЗОНЬВИДЗАЛУН ВИДЗАН МИНИСТЕРСТВО ЙЫЛЫСЬ ПОЛОЖЕНИЕ

I. Панас

1. Коми Республикаса йӧзлысь дзоньвидзалун видзан министерство (водзӧ - Министерство) лоӧ Коми Республикаса олӧмӧ пӧртысь власьт органӧн, коді Коми Республика мутасын гражданалысь дзоньвидзалун видзан юкӧнын (водзӧ - дзоньвидзалун видзан юкӧнын) лӧсьӧдӧ да збыльмӧдӧ канму политика, нормативнӧй инӧда ладмӧдӧ да веськӧдлӧ, нуӧдӧ фармация удж, демография политика, ёрд да медицина боксянь да ёрд да психиатрия боксянь экспертизаяс, могмӧдӧ дзоньвидзалун видзан юкӧнын канму услугаясӧн, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, коді збыльмӧдӧ Коми Республика мутасын Россия Федерацияса оланпастэчас серти йӧзлысь дзоньвидзалун видзан юкӧнын канму контроль, координируйтӧ тайӧ юкӧнъясын Коми Республикаса олӧмӧ пӧртысь власьт мукӧд органлысь уджсӧ.

II. Медшӧр могъяс

8. Министерстволӧн уджын медшӧр могъяс:

1) збыльмӧдны Коми Республикаса олысьяслысь олан ногтуйсӧ бурмӧдӧм могысь дзоньвидзалун видзан медшӧр принципъяс;

2) дорйыны дзоньвидзалун видзан юкӧнын мортлысь да гражданинлысь инӧдъяс да вӧля;

3) сӧвмӧдны Коми Республикаса йӧзлысь дзоньвидзалун видзан канму система да материально-техническӧя могмӧдны татшӧм организацияяссӧ;

4) збыльмӧдны Коми Республика мутасын канму демография политика.

